“Татарстан Республикасы Конституция суды турында” Татарстан Республикасы Законының 40 һәм 41 статьяларына үзгәрешләр кертү хакында” Татарстан Республикасы законы проектына

АҢЛАТМА
“Татарстан Республикасы Конституция суды турында” Татарстан Республикасы Законының 40 һәм 41 статьяларына үзгәрешләр кертү хакында” Татарстан Республикасы законы проекты конституциячел суд эшләре аркылы суд яклавына хокукны гамәлгә ашыру гарантияләрен Татарстан Республикасы Конституция судына мөрәҗәгатьне электрон рәвештә бирү мөмкинлеген булдыру юлы белән көчәйтү максатында эшләнде. 
Закон проекты Татарстан Республикасы Конституция судына Татарстан Республикасы Конституция судының “Интернет” мәгълүмат-телекоммуникация челтәрендәге рәсми сайтында махсус форманы тутыру юлы белән электрон рәвештә мөрәҗәгать итү хокукын күздә тота. 
Хәзерге вакытта Россия Федерациясендә мәгълүматлаштыру һәм суд системасы эшчәнлегенә заманча мәгълүмат технологияләрен кертү процессы актив бара. Россия Федерациясе Хөкүмәтенең 2012 елның 27 декабрендәге 1406 номерлы карары белән расланган “2013—2020 елларга Россия суд системасын үстерү” федераль максатчан программасы гражданнарның гадел хөкемгә ирешүне, шул исәптән заманча технологияләр кулланып, шактый яхшырту мәсьәләсен хәл итүне күздә тота. Мөрәҗәгатьне суд органнарына электрон рәвештә бирү хокукын билгели торган тиешле үзгәрешләр “Россия Федерациясе Конституция Суды турында” 1994 елның 21 июлендәге 1-ФКЗ номерлы Федераль конституциячел законга, Россия Федерациясе Граждан процессуаль кодексына, Россия Федерациясе Арбитраж процессуаль кодексына, Россия Федерациясе Административ суд эшләрен башкару кодексына, Россия Федерациясе Җинаять-процессуаль кодексына кертелгән. 
Бүгенге көнгә мөрәҗәгатьләрне Татарстан Республикасы Конституция судына электрон рәвештә бирү техник яктан мөмкин. 
